
Etxabe gogoan 

EZ genuen berri 
hori espero . 
Gartzelatik irten 

berria zelarik, hain 
zuzen. 

Abertzale gogorra 
Juan Joxe. Ausarta. 
arriskuetan zaildua: 
sortzez ere zakarra. Agintzeko jaioa. 

1956 inguruan ezagutu nuen, 
«Muxibar» inguruetan. Nik baino sei 
bat urte gutxiago berak. Berrogei urte 
joanak! 

Arrasateko «barruti-burua» zen or-
duan Juan Joxe. 1960ko udan, eror-
ketak izan genituen. Nik abuztuaren 
18an bisitatu nuen Martutene bigarren 
aldiz. Handik hiru astetara Etxabek eta 
Ozaetak «Gautxo». 

Sekulakoak eman zizkioten Juan 
Joxeri. Baina ez zuen ezertxo ere ai-
tortu. Martutenera azaldu zitzaigunean, 
mihi-puntta ebakita, erorian zeukan. 

Martutenen 40 bat abertzale gazte el-
kartu ginen: Ekin-ekoak eta Euzko 
Gaztedi-koak. «Kunpaiñia hunian»... 

Handik irtetean, Etxabe ETAko bu-
ruzagitzara heldu zen. Eta, ene ustez, 
gizon giltzarria izan zen sozial-inperia-
listen maniobren kontra ETAk abertza-
letasunari eutsi zion urte zailetan. 

Gero, 1969an, eta Iparraldera pasa 
ondoren, Telesforo Montzon eta Aita 
Lartzabal ezagutu zituen. Ihesi zetozen 
errefuxiatuei laguntza eman nahiz, 
«Anai Artea» sortu zen Donibanen. Ha-
sieratik beretik han egon zen Juan Joxe, 
Telesfororekin eskuz esku. 

Hain zuzen, ETAk Beihl kontsula ha-
rrapatu eta izkutatu zuenean, «Anai 
Artea» eta Telesforo bihurtu ziren Bur-
gosko Epaiketako lekuko izkutu eta na-
gusiak. Telesforok egina zuen lotura 
gudari berriekin. Lokarri giltzarria, 
Juan Joxe. 

Euskal arazoa espainiar problemaren 
azpi-kapitulu marxista bihurtzeko zo-
rian zegoelarik, Sartre filosofoak argi-
tara zuen bere "Hitzaurre" mamitsua. 
Eta, Etxaberen eskutik, ETAk argitara 
zuen "Zutik" berezi hartan. Arriskua 
gainditua zen. Honetan eta beste gauza 
askotan, erabakiorra izan zen Etxaberen 
jokaera. Eustakio Mendizabal ez ze-
bilen urrun, ezta izkutuan gelditu diren 
beste hamaika borrokalari ere. Urte zail 
haietan, Etxabek salbatu zuen ETA, 
hein batez bederen. 

Atentatuak ugaldu egin ziren: anaia, 
Agurtzane bere emaztea, eta abar, 
hilak. 

Baina Etxabe gizon osoa zen, bor-
titza, hitz politt-hutsalen kontrakoa. Eta 
bat ere ez modako gizona: «Felipe»ak 
modan egon ziren urteetan, Etxabek 
«ez» esan zuen garrazki: eta hau ez 
zioten inoiz barkatu. 

Etxabe gizon zaila zen, hori ere bai; 
kaskagorra. Eta behar baino haserre ge-
hiago bildu zuen bere inguruan. Eta bo-
rrokalari nekagaitza; azkeneko gartze-
laldian nabarmen gelditu denez. 

Juan Joxe Etxabe, hitz batez: aber-
tzale gogorra hil arte. Bere ibilbide po-
litiko osoa zertan txaloturik ez badago 
ere. 

Bihoakik hemendik nire agurra. 




